
consonni radio AZ-rekin

ARTE GARAIKIDEA / EGONALDI ARTISTIKOAK
UZT. ETA IRA. (astr.)

consonni arte-arloko argitaletxe eta ekoiztetxeak, Azkuna 
Zentroa - Alhóndiga Bilbaoko kolektibo egoiliarra den 
aldetik, consonni radio con AZ aktibatu du, hitzarekin eta 
irratia entzutearekin esperimentatzeko eta kultura kritikoa 
zabaltzeko. Hiruhileko honetan, consonni radio con 
AZko emankizun-zerrendan finkatuta dauden programek 
jarraipena izango dute, hain zuzen, hauek: Voces en el 
jardín, Alicia San Juanekin; ¿Qué haría Barbarella?, Arrate 
Hidalgorekin eta Laura Lazcanorekin; eta Cerca del cielo no 
se vive bien. Historias del Éter, Xabier Erkiziarekin.

Gainera, deialdi publikoan hautatutako programa gehienak 
ere izango ditugu entzungai. Gabriel Villotaren Voces que 
caminan programak soinu-dokumentalaren eta saiakeraren 
arteko formatu hibridoa proposatzen du. Musikak, ahotsak 
eta landako grabazioak bateratuz sortutako soinu-collagea 
dago zati askotan; eta isiltasunaren bilaketan eta gorputzak 
mugitzean ateratzen duen soinuaren artean dabil.

Phoenix Ragazza Jone Uriarte eta Lur Olaizolaren lana da. 
Euskara hutsean egindako programa honek zinemaren 
eta irratiaren arteko erlazioa proposatzen du ikuspegi 
feministatik, begiak eta begirada entzute bilakatzeko. 
Black surgery / Robar como un artista Liben Svaart-en 
proposamena da. Zuzenean soinu-esperimentazioa egitea 
proposatzen du, kopiaren, pastixearen eta loop-aren 
artean, jada badauden musiketatik abiatuta musika-
konposizioak sortzeko.

Hacía dónde va la propiedad intelectual Intangia elkartearen 
proposamena da. Emakumeen egoerari buruzko eztabaida 
jabetza intelektualaren eta autogestioaren arlora hedatu 
nahi du, eta atal batzuk ditu emakume sortzaileei tresnak 
emateko. Contracömic Borja Crespo eta Elizabeth 
Casillasen proposamena da. Komikian dauden beste 
mundu batzuk aurkitu nahi ditu: fanzinea, objektu artistiko 
gisa; autoedizioa, adierazteko modu gisa; tebeoa, 
aktibismo gisa....

Entzun gure programa streaming bidez, edo zatoz 
saioren bat zuzenean entzutera, Atarian dagoen 
gure irrati-estudio atseginean grabatzen ari garen 
bitartean. Gainera, online ere gaituzu entzungai, 
consonniren webgunean, Azkuna Zentroarenean 
eta ivoox moduko irrati-plataformen bidez.

